Nafarroako Parlamentuko Mahaiak, 2011ko azaroaren 7an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Beltrán Villalba andreak aurkeztutako gaurkotasun handiko galdera, Nafarroako Gobernuak ala oinarrizko errentaren hartzaileek errenta hori Cáritasi itzultzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2011ko azaroaren 7an

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde Popularreko foru parlamentari Ana Beltrán Villalba andreak, Legebiltzarreko Erregelamenduan ezarritakoaren babesean, gaurkotasun handiko ondoko galdera hau aurkezten du, oinarrizko errentaren kudeaketa eta ordainketa prozedura dela-eta Gizarte Politika, Berdintasun, Kirol eta Gazteriako kontseilari Elena Torres Miranda andreak iragan azaroaren 3an Legebiltzarreko batzordean egindako adierazpenei buruz, Nafarroako Gobernuko Gizarte Politika, Berdintasun, Kirol eta Gazteriako kontseilariak Osoko Bilkuran ahoz erantzun dezan.

Ana Beltrán parlamentariak galdetu zuenean ea Nafarroako Gobernuak Cáritasi zor dion zenbatekoa 580.000 eurokoa den eta, zenbateko hori zuzena baldin bada, ea noiz itzuliko zaion, kontseilariak adierazi zuen zenbatekoa zuzena dela eta oinarrizko errentaren hartzaileek egin behar dutela itzulketa. Hori dela eta, hau jakin nahi dut:

Kontseilari andreak jarraitzen al du esaten oinarrizko errentaren hartzaileak direla dirua Cáritasi itzuli behar diotenak? Itzulketa egin behar dutenak horiek ez baldin badira, noiz itzuliko du dirua Nafarroako Gobernuak?

